
4. august 2006.22

Danski grad Esbjerg, smješten na
zapadnoj obali i ne tako daleko od
Njemačke, jedan je od većih
gradova u Danskoj. Ovdje živi i
priličan broj naših ljudi. Mene lično

za Esbjerg vežu lijepe uspomene. U njemu
sam odigrao svoje prvo prvenstvo Danske sa
11 godina (u nekoj basis grupi) što je ujedno
bilo i moje prvo ”daleko” putovanje na neki
turnir. Drugi put sam ovdje bio 2002. kad me
Izudin Bihorac, član lokalnog šahovskog
kluba, pozvao da odigram simultanku u sklo-
pu fantastično organizovanih i sadržajno
bogatih Dana kulture BiH. Bila je to moja prva
simultanka na kojoj sam pretrpio jedini poraz
upravo od Bihorca.
Na šahovskoj karti ove zemlje, Esbjerg je
ucrtan velikim slovima. Prije tačno 30 godina
odigran je ovdje prvi međunarodni turnir, a
ove godine igran je 21. po redu. Prekida je
bilo jedino zbog nedostatka sredstava. O
ovom turniru napisano je i nekoliko knjižica.
Jedna stvar mi nikad nije bila jasna: ovdje u
Danskoj turnir se zove Vesterhavsturnering, a
u engleskoj verziji North Sea Cup. Ova dva
naziva nisu baš istog značenja, ali zašto je
tako nisam nikad našao objašnjenje.
Interesantan podatak je da je prvi turnir 1976.

imao budžet od čitavih 10.000 kruna, a bio je
treće kategorije.
Budžet i ambicije (a time i kategorije) su rasle
i turnir je dostigao visok nivo. Mnogo jakih
igrača je ”našlo” Esbjerg. Sve do prije tri godi-
ne turnir se igrao kao zatvoreni sa 10 do 14
igrača. Čovjek oko koga se sve vrtilo bio je
Brian Isaksen. Bio je majstor pozvati borbene
igrače i bio je majstor napraviti jak turnir sa
skromnim sredstvima. Njegovim povlačenjem
zbog narušenog zdravlja forma turnira se
mijenja i prelazi na open. Usput su malo i pre-
mije smanjene tako da je turnir bio manje
atraktivan za jače igrače.
Ovog puta četvorica velemajstora su zajedni-
čki pobjednici prema očekivanju, ali teško da
bih mogao reći zasluženo. Pobjeđuju ama-
tere, između sebe remiziraju i to nakon 8-9
poteza, što baš i nije sportski i fer prema
organizatorima i ljubiteljima šaha. Jedan od
te četvorice bio je i Sreten Đurić sa jednom
minijaturom.

Đurić - Feuerstack
1.e4 c5 2.Sf3 e6 3.Sc3 Sc6 4.d4 cxd4
5.Sxd4 Sf6 6.a3 Kakav je to potez? [6.Sxc6
bxc6 7.e5 Sd5 8.Se4 je glavna varijanta. U
ovoj poziciji je kontrola nad poljem b4 narav-

no vitalna, ali ipak nisam optimista što se tiče
objektivne snage 6.a3.] 6...Db6? [6...d5! mi
izgleda bolje - u ovom slučaju crni izjed-
načava.] 7.Sxc6! dxc6 8.e5 Sd7 [8...Sd5
9.Se4! sa jasnom prednošću. ] 9.f4 f6?
[9...Le7 je jače, ali zbog terenske prednosti
bijeli je bolji. Nije lako razviti Lc8.] 10.Ld3
Sada i crni kralj dolazi pod paljbu. 10...fxe5
[10...g6 sprečava sad za sad katastrofu, ali
zašto je crni onda igrao 9...f6?] 11.Dh5+ Kd8
12.fxe5 Le7 13.Lg5! energičan potez. Sada
je napad bijelog odlučujući. 13...Dxb2
14.Lxe7+ Kxe7 15.Dh4+! g5 16.Dxg5+ Ke8
17.Kd2 Db6 18.Thf1 Sprečava Df2+ i pripre-
ma nokaut. 18...Dc5 19.Tae1 De7 20.Dh5+
Kd8 21.Tf7 Dxa3 22.Dh4+ Kc7 23.Dd4!
atraktivni završni potez. Između ostalog, bije-
li prijeti kombinacijom Ta1, Dxa1, Sxb5+! sa
dobitkom dame. 1–0

Rješenje: 1…Txh3+, 2.gxh3,  Dxh3+ 3.
Dh2,Sf2+ 

ZA
DA

TA
K:

 C
rn

i i
gr

a, 
m

at
 u

 tr
i

po
te

za

Četrdeset dana nakon
što je njegov otac
Bajro umro, Baho
otključa malu ladicu u
njihovu brčanskom

dućanu gdje je bila pohranjena
babina teka, te stade čitati: ”…
Sine, u svakom se poslu mora
pehlivaniti, pa tako i u našem
dućanu, ali nije svaki pehlivanuk
isti. Dobro prouči ovu teku u koju
sam upisivo sve što sam mislio da
ti more biti od koristi. Nemoj zam-
jeriti što ranije nisi zavirio u ovu
teku, možda ćeš u teki otkriti zašto
sam je čuvao od tvojih očiju. A,
sad, čitaj polahko redom.
Danas je petak. Avdaga uze od
mene na veresiju kahve, šećera i
dvije šibice za pet dinara i rekao da
će platiti za deset dana (nije platio
kad je reko, a hoće li ikako…).
Srijeda je, pored dućana prođoše
Akan i Đulaga, jedan iza drugog i
odoše na sud. Bože, nešto mislim,
dokle će se dva rođena brata sudi-
ti zbog pišljive međe. Helem nejse.
Danas je utorak. Biješe u mene u
dućanu moj dobri Fajko, donio od
Muhe ćevap u lepinji, te zajedno
fruštukovasmo. Kad god dođe,
Fajko donese berićet i vedrinu u
dućan. Poslije Fajke biješe lijepa
pazara.
U četvrtak viđoh iz dućana Gafura.
Nije ni pogledao na moj dućan, a
koliko mi je dužan, more se naći na
spisku u ovoj teki, podvučen je tin-
toplavom. Haman sam zbog vere-
sije izgubio i Gafura kao mušteriju.
Ovog petka poslije dužeg vremena
na džumu prođe Salihbeg. Nije
izlazio iz kuće otkako mu je šćer
Razija pobjegla, Bože me sačuvaj,
s onim grmaljem, ni ime mu ne
valja spomenuti. Salihbeg mi
nazva selam, ali ne svrati. Možda
će doći poslije džume, ili će poslati
kojeg momka da štogod pazari.
Biješe u dućanu ove subote gazda
Šule, pazari nešto, ali usput sa rafa
jami čokanjčić za rakiju i turi ga kao
kradom u svoj džep. Vidjeh to ali
ne rekoh mu ništa, pobojah se da
će se postidjeti, pa ću i njega izgu-
biti kao mušteriju...”
Na kraju teke Bajro je sinu Bahi
dao posebne napomene: ”... Ako
neko poslije moje smrti donese i
dadne ti nešto duga, pogledaj u
teku i vidi je li taj među dužnicima u
teki, taj hoće da ti pomogne, a nije
dužan. Zafali mu se, pare nemoj
uzeti, reci da ti nisu nužne. Ako ti
neko kaže da sam ja njemu dužan,
dadni mu koliko traži, ali ja nikom
nisam dužan.
Eto, tako, sine, pamet u glavu, a
teku u ruke. Poslušaj svoga babu.”

***
Teka je grčka riječ porijeklom
(theke). Na grčkom bukvalno teka
znači – spremnica, ostava, mjesto
gdje se nešto pohranjuje, ostavlja.
U nas je teka bilježnica, sveska,
pisanka  (U najdebljoj teki zapisi-
vao je svoj ratni dnevnik).


